
1.	 SILVERFOOD PROIEKTUA
SILVERFOOD SILVERFOOD elikadura produktu edota zerbitzu berriak garatzeko abaguneak 
arakatu nahi dituen proiektua da, aurretiaz daudenak hobetzeaz gain, senior kolektiboaren 
premia espezifikoetara hobeto egokitze aldera. 

Angulas Aguinaga, Askora eta Kaikuk osatzen duten enpresen partzuergoak, Ameztoi 
Anaiak gidari dela, Gipuzkoako Foru Aldundiak Adinberri-2022 lerroaren bidez sustatu eta 
finantzatutako proiektu honetan parte hartu du. Proiektuak, gainera, BASQUE FOOD CLUSTER 
klusterraren eta Adinberri Fundazioaren babesa izan du. 

SILVERFOOD proiektuak aukera eman die parte hartu duten enpresei:

•	  Ikerketako zein publiko-xede horrekin elkarrekintza zuzenean aritzeko hainbat metodologia 
erabiltzeko, Gipuzkoako senior pertsona kontsumitzaileen lehendabiziko panela sortuz.

•	 Kolektibo horrek erosketa eta kontsumoari dagokienez dituen azturei buruzko ezagutza 
sakonagoa izateko, produktu edota zerbitzuen kategoriei begira.

•	 Produktu/zerbitzu berriak garatzeko zein aurretiaz daudenak xede horren premia 
espezifikoetara hobeto egokitzeko abaguneak identifikatzeko. 

•	 Kontzeptu, prototipo, produktu eta zerbitzuekin lotuta beren proposamenak aztertu eta 
baliozkotzeko, merkatura hobeto egokitze aldera. 

Proiektuak zenbait ikaskuntza sorrarazi ditu eta, horiek bateratuz, gomendioen proposamen 
bat garatu ahal izan da, gida honetan jasotzen ditugunak, elikadura-kateko edozein enpresak 
kolektibo horren zehaztasunak artatu ahal izan ditzan bere produktu/zerbitzuak diseinatu 
eta egokitzeko garaian.

2.	ESENIOR KOLEKTIBOA
Bizi-itxaropena luzatu egin da, eta hori egiazko erronka demografikoa da elikaduraren 
industriarako. Uste denez, 2050ean 9.700mill pertsona izango gara munduan. Horrek 
elikagaien urteko ekoizpena % 70 areagotzea eskatuko du. Horrez gain, NBE erakundearen 
proiekzioen arabera, 2050. urte horretarako, 55 urtetik gorako pertsona kopuruak bikoiztu 
egingo du 5 urtetik beherako haurren kopurua, eta ia 12 urtetik beherako haurren kopurura 
iritsiko da. 

Gaur egun, 15,7 milioi senior pertsona daude Espainian; 
Espainiako populazio osoaren % 33. 2025erako portzentajea 
% 36koa izatea espero da, eta 2030ean populazio osoaren 
% 40 izatera iritsiko da. Euskal Autonomia Erkidegoaren 
kasuan, 900.000 senior pertsona daude, gutxi gorabehera; 
hots, Euskadiko populazio osoaren % 39, Gipuzkoan dauden 
senior pertsonen ehunekoarekin (%) bat datorren datua. 

Silver Economy delakoak, edo bestela esanda, 55 urtetik 
gorako pertsonei zuzendutako ekonomia-jarduerak, mundu 
osoko BPG-aren % 31,5 suposatuko du 2025ean. Urtez urte hazten doan abaguneen ozeano 
urdina. Horrela, hau, “silver” delakoena, segmentu erakargarria da, are, lehentasunezkoa, 
marka askorentzat. 

Merkatu horrek potentziala izan arren, elikaduraren sektorearen garapena eskasa da, eta gaur 
egun, gutxi dira kolektibo horrentzat bereziki egindako produktuak. Horrela, kolektibo horrek 
gogobetetasunik gabe aitortzen du, elikadurari begira, beren premia eta kezkak, oro har, ez 
direla erosketak egiten dituzten supermerkatu eta hipermerkatuetako linealetan islatzen, ezta 
irakurri edo entzuten duten publizitatean ere, ezta are, sektoreak ematen dituen zerbitzuetako 
askotan.

Ildo horretatik, SILVERFOOD proiektuak, premia sakon edo insight izenekoen (senior pertsonen 
elikagaien erosketa eta kontsumoarekin lotuta dituzte tentsioak, azturak) gainean egindako 
ikerketak datu esanguratsuak ematen ditu elikagai zein edarien produktuak diseinatu eta 
“silverizatzeari” so.

Funtsezko datu zenbait:

Senior populazioaren % 55 emakumeak dira, eta gainerako % 45a genero maskulinokoa da. 
Batez beste, 2,4 pertsona bizi dira senior etxe batean. Pertsona horren % 56ak aitortzen du 
egoera ekonomiko ona duela, eta % 32k egoera onargarria duela dio, jadanik hipotekaren 
moduko zamarik gabe.

55 urtetik gorako 10 pertsonatik 6rentzat osasuna da bere 
kezka nagusia; % 42,5ak ariketa fisikoa egiten du, eta 
kolektibo horren % 83ren ustez, elikadurak egoera emozional 
eta mentala hobetzen du. Ildo horretatik, senior pertsonen 
% 42ak bere elikadura zaintzen du eta elikadura-aztura 
osasuntsuak ditu, eta % 20ak dietaren bat jarraitzen du, 
nagusiki kolesterola, diabetesa, hipertentsioa edo gehiegizko 
pisua kontrolatzeko. 

2030ean 55 urtetik 
gorakoa izango da Euskal 

Autonomia Erkidegoko 
populazioaren % 40

Senior populazioaren 
% 83k irizten duenez, 
elikadura osasuntsuak 

beren egoera mental eta 
emozionala hobetzen 

laguntzen du

Senior pertsonek uste dute elikadurak obesitatearekin eta heste-igarotzearekin, kolesterolaren 
kontrolarekin eta digestio-arazoekin lotuta dituzten arazoak hobetzen lagun dezakeela. 

Fruta eta barazkiak, fruitu lehorrak eta zereal integralak aski estimatuak ditu kolektibo horrek 
elikadura osasuntsu baterako funtsezko elikagai gisa. Horri zehazki formulatutako produktuak 
gaineratzen dizkiote, esate baterako, gantz ase, azukre eta gatz gutxikoak edota kaltzio, 
magnesio eta Omega3 askokoak. 

Produktuen kalitatea, batez ere, elikagai freskoena, da pertsona horiek gehien begiratzen duten 
faktorea elikagaiak erosteko garaian (% 86). Horren ondoren, beste hainbat alderdi daude, esate 
baterako, prezioa (% 74), egungo testuinguruan garrantzia hartzen duena, eta nutrizio-osaera, 
produktu funtzionaletan erreparatzeaz gain, osagaien naturaltasunari eta horiek eratzeko 
prozesuari ematen diona garrantzia (% 72).

Senior pertsonek gogoko dute elikagai berriekin harritu ditzatela, eta % 50ak bere erosketen 
plangintza egiten badu ere ,10etik 6k berritasunak probatzea atsegin du. Halaber, produktuen 
jatorria aintzatetsi egiten dute, eta 0 km elikagaiekiko lehentasuna argia da (% 43). Gainera, 
produktu ekologikoei harrera onena egiten dien kolektiboa da. 

Iraungitze-data garrantzitsua da 10 pertsonatik 3rentzat; izan ere, formatua ez da beren 
kontsumora egokitzen, eta sarritan handiegia da, eta horrek erosketa baldintza dezake. 
Paketatzearen diseinua ere hobetu egin daiteke 55 urtetik gorako kontsumitzaileen % 42,5ak 
uste duenez, eta irakurketa-arazoak izaten dituztela aitortzen dute. 

Baina zaporeak funtsezko alderdia izaten jarraitzen du elikagaiak erosi eta kontsumitzeko 
garaian. Faktore gakoa da, plazerarekin eta gozamenarekin lotzen dena, eta nutrizio-profila 
hobetzeak ez du hori kaltetu behar. Ildo horretatik, inkesta egin duten pertsonen % 44,4k uste 
du hobetzeko alderdi bat dela.

Kolektibo horretako pertsona kontsumitzaile gehienek beren ingurune hurbileko supermerkatu 
eta denda espezializatuetara jotzen dute beren ohiko erosketa egiteko; leku horietan positiboki 
balioesten dute tratua eta arreta, baina ez dute aurkitzen erosi nahiko luketen guztia. Beren 
ustez, markek onura funtzionalak dituzten produktuen eskaintza areagotu eta, berrikuntzari 
dagokionez, beren premietara egokitutako produktu zaporetsuagoak eskaintzen ahalegindu 
beharko lirateke. Halaber, nabarmentzen dutenez, merkatuan oraindik ez dago testura 
bigunagoak dituzten elikagaien eskaintza zabalik.

Erosketak egiteko garaian, kolektibo honetan ohikoena 2-3 egunetik behin egitea da, beste 
kolektibo batzuetan ez bezala, non maiztasuna astean behingoa baita. Hala ere, kontsumitzaile 
hauek produktuetan praktikotasuna bilatzen dute. Zenbaitetan, dituzten arazo fisikoen 
ondorioz, ezin dituzte zenbait produktu erosi. Horregatik, horien praktikotasuna eta 
erabilgarritasuna erosketa-faktore garrantzitsua da kontsumitzaile horientzat.

3.	PRODUKTU ESPEZIFIKOAK 
SUSTATU/HOBETZEKO 
AINTZAT HARTZEKOA

Aukeratzeko gaitasuna 
(sorta zabala), tratu eta 
arreta onarekin batera, 

funtsezkoak dira erosteko 
lekua hautatzeko garaian

Aldarri komertzialak 
eta zigiluak ez 

direla izan beharko 
luketenak bezain argi, 

zehatz eta ziurrak 
uste dute

Hau da solteko erosketa 
gehien egiten duen 

kolektiboa; izan ere, 
horrek anoak egokitzen 

eta gehiegizko ontzi 
kopurua murrizten 

laguntzen die

Halaber, erosi eta 
kontsumitzeko esperientzia 

erraz, azkar eta irisgarria 
bilatzen dute, eta COVID-aren 

garaitik, baita segurua ere

Jasangarritasunarekiko 
sentikorrak, enpresa 

konprometitu eta 
hurbiletako produktuak 

nahiago dituzte

Gehingoak ez du 
animali proteina 

edo ardoaren 
kontsumoa 

mugatzen, baino 
gehiegikeriak 

saihesten dituzte

Osasun oso garrantzitsua 
da kolektibo horrentzat 
eta, horregatik, gehiago 

zaintzen dute bere 
elikadura

Elikagai funtzional eta 
testura bigunekoak 

abagunetzat identifikatzen 
dituzte (betiere, zapore 

ona badute)

Halere, jatearen plazerak 
eraginda zaporea 

formulazio orekatu edo 
osasuntsuago baten 

aurretik dago

Nahiago dituzte gantz, azukre eta 
gatz gutxiago duten produktuak; 
edo zuntz askokoak, kolesterola 
kontrolatzen laguntzen dutenak, 
kaltzioa eta Omega3 dituztenak

Kalitatezko produktu freskoak 
aukeratzen dituzte, tokiko jatorria 

dutenak, ekologikoak, eta era 
naturalean formulatuak edota modu 

tradizionalean prestatuak

Sentikortasun gutxiago 
dute prezioaren eta 

sustapenaren aurrean, 
markekiko leialtasun 

handiagoa erakusten dute

Produktuen komunikazioan 
asko hobetu daiteke: Tipografia 

irakurgarriak behar dituzte, 
irekitzen errazak diren ontziak 

eta publizitateak aintzat har 
ditzan nahi dute

Elikagaien xahuketa saihestea 
lehentasunen artean dago; horregatik, 
kontsumo-errazioari hobeto egokitzen 
zaizkion formatuak behar dituzte, eta 
gehiago erreparatzen diete kontsumo 

lehenetsiaren datei

Ez dituzte 
teknologiak 

ukatzen, baina 
horiek erabiltzeko 

oztopoak 
dituztela 

aitortzen dute

Denda fisikoak 
nahiago dituzte, ez 

baitute itxaron behar 
etxera eramateko, 

aukeratu dezaketelako 
eta eskaintza gehigo 
aurkitzen dituztelako

4.	IKERKETA-KASUAK
SILVERFOOD proiektuak aukera eman die bertan parte hartzen duten enpresei senior 
pertsonek erosketa eta kontsumoarekin lotuta dituzten azturen gaineko ezagutza sakona 
eskuratzen. Lehendabiziko fase batean, eta modu lankidean, elikadurak egunerokotasunean 
duen garrantziari buruzko ideia orokor bat eskuratzeko. 

Bigarren fasean, enpresek aukera izan dute, bertatik bertara eta hainbat metodologia erabiliz, 
seniorrek produktu-kategoria ezberdinak erosi eta kontsumitzearekin lotuta zer portaera duten 
jakiteko, besteak beste: esneki modura emandako azkenburukoak, esnea, arrain-elaborazioak 
eta sukaldaritza kolektiboko zerbitzuak. 

Zehazki, enpresek honako erkaketa hauek egin dituzte:

ENPRESA METODOLOGIA

01 AMEZTOI ANAIAK Kontzeptuaren gaineko testa

02 KAIKU Erabilgarritasun-testa

03 ANGULAS AGUINAGA Etxeko produktuen testa

04 ASKORA NAGUSI Elkarrizketa sakonak

01.	 AMEZTOI ANAIAK
Proiektuaren helburua: 
Beren esneki bidezko azkenburuko ikurraren birformulatze maila 
balioestea, kontsumoaren maiztasuna areagotzeari begira.

Metodologia: 
Xedea hauteman eta etxean esneki bidezko azkenburukoak 
kontsumitzeko azturak zein diren jakiteko Aztura eta Jarreren 
gaineko ikerketa batetik abiatuz, Kontzeptuaren gaineko 
Testa egin da, azukre urriko arroz-esne balizko baten inguruko 
pertzepzioa eta berau arrakastaz sustatzeko kontuan izateko 
alderdiak zein diren jakiteko. 

Eskuratutako emaitzak: 
Ameztoi Anaiak enpresak kontzeptu honetarako publiko-xedea identifikatzea lortu du, produktu 
berri honen erosketa-asmoa maximizatzea ekarriko lukeen Balio Proposamenaren ezaugarriak, 
abantailak eta onurak zehaztearekin batera.

Horrez gain, paketatzearen mezu gakoak zehaztu ahal izan ditu eta modu argi eta laburrean 
definitu ahal izan ditu, kolektibo xedearen aldetik ulermena errazte aldera. 

02.	 KAIKU
Proiektuaren helburua: 
Senior publikoarekin bere esnearen formatua eta paketatze 
motaren erosketa zein kontsumo handiagoa ahalbidetuko 
lituzketen hobekuntzak erkatu eta baliozkotzea. 

Metodologia: 
Laginak 55-70 urte bitarteko eta 70 urtetik gorako etxeetara 
bidali ondoren, Produktuaren Erabilgarritasun-test bat burutu 
da, produktua nola kontsumitu den, zer baldintzatan biltegiratu 
den, berau erabiltzeko erraztasuna, brik ontzi motaren zein bere 
multzokatze-kaxaren tamainaren inguruko pertzepzioak ebaluatzeko. 

Eskuratutako emaitzak: 
Kaikuk bere produktuaren balioespen organoleptiko ona berretsi du, eta 6ko kaxari heltzeari 
dagokionez hobetzeko abaguneak identifikatu ditu, banakako brikaren irakurgarritasunarekin 
batera.

03.	 ANGULAS AGUINAGA
Proiektuaren helburua:
Senior kolektibo aktiboaren (55-70 urte) elikadura-azturak, 
motibazioak eta kontsumorako oztopoak zein diren ulertzea, 
beren premietara egokitutako produktuen gama bat garatzeko. 
Gainera, etxean bi produktu prototipo berriren balioespena 
egitea, komenigarritasuna eta Omega 3 aldetiko ekarpena 
oinarritzat hartuz. 

Metodologia: 
Kontsumitzaileek markaren garapen berri batekiko duten pertzepzioa ulertzeko xedez, 
lehenengo fase batean, kontzeptuaren testa gauzatu da. Ondoren, etxean produktua probatu 
da, alderdi organoleptikoak, zein kontsumitzeko unea eta modua balioesteko, paketatzeari 
dagozkion alderdiekin batera.

Eskuratutako emaitzak: 
Angulas Aguinagak hobeto ulertu ahal izan ditu kolektiboaren premiak eta onarpen gehien zer 
prototipok duen zehaztu ahal izan du, berau merkatura hobeto egokitzeko lan-ildoekin batera, 
sustapenaren arrakastarako aukerak maximizatuz. 

ASKORA NAGUSI
Proiektuaren helburua:
Beren lanketaren hartzaile diren hirugarren adineko egoitzetako 
pertsonen zein beren senitartekoen asebetetze arrazional eta 
emozional gehien sortzen duten alderdiak zein diren jakitea, 
elikadura arloko beren produktu eta zerbitzuak hobetze aldera.

Metodologia: 
Proiektuarekin hainbat alderdi aztertu dira; esate baterako, beren bizi- eta elikadura-estiloa. 
Gainera, jateko orduan gehien balioesten dituzten eta haiengan kezka gehien sorrarazten duten 
alderdiak aztertu dira. 

Elkarrizketa Sakonak egin zaizkie egoiliarrei eta haien senideei, beren kezka, lehentasun zein 
hobetzeko aukerei buruzko informazio kualitatiboa eskuratzeko asmoz.

Eskuratutako emaitzak:
Askora Nagusik, egoiliarren balorazioak zein diren jakiteaz gain, egoitzetan jatorduetan izaten 
diren puntu kritikoak identifikatu eta hobetzen jarraitu ahal izateko balorazio positiboak eskuratu 
ahal izan ditu. Gainera, senideen balorazioak eta kezkak zein diren jakiteko aukera izan du.

Proiektutik eskerrak eman 
nahi dizkiegu SILVERFOOD 

senior kontsumitzaileen 
panelean parte hartu 

duten pertsona guztiei, 
zein beren senideei. 
Bereziki, CASER de 

Betharram egoitzari eta 
PROSUMERLAB enpresari.

